27 июня.

Преподо=бнаго Амвро=сия, ста=рца О=птинскаго

На Го=споди, воззва=х Сла=ва, глас 1:

Прииди=те, мона=хов мно=жество,/ хвале=бными пе=сньми/ па=мять почти=м богоно=снаго ста=рца Амвро=сия,/ О=птины пу=стыни украше=ния,/ се бо, я=ко финикс, насажде=нный в дому= Бо=жием,/ процве=л и возблагоуха=л есть цвет неувяда=емый,/ и ны=не предстои=т пред Царе=м Небе=сным,\ моля=ся о душа=х на=ших.

На стихо=вне Сла=ва, глас 8:

Наста=вниче всех приходя=щих к тебе=,/ о=тче наш Амвро=сие,/ любве= насади=телю,/ ни=щих корми=телю,/ жа=ждущих напои=телю,/ гре=шников до=брый испра=вителю,/ неве=рных вразуми=телю,/ при=зри на нас, чад твои=х,\ чту=щих святу=ю па=мять твою=.

И ны=не, Богоро=дичен, глас то=йже(8):
Безневе=стная Де=во,/ Яже Бога неизре=ченно заче=нши пло=тию,/ Мати Бо=га Вы=шняго,/ Твоих рабо=в мольбы= прими=, Всенепоро=чная,/ всем подаю=щи очище=ние прегреше=ний:/ ныне на=ша моле=ния прие=млющи,\ моли спасти=ся всем нам.

Преподо=бнаго Амвро=сия, ста=рца О=птинскаго

Тропа=рь, глас 5:

Я=ко к целе=бному исто=чнику,/ притека=ем к тебе=, Амвро=сие, о=тче наш,/ ты бо на путь спасе=ния нас ве=рно наставля=еши,/ моли=твами от бед и напа=стей охраня=еши,/ в теле=сных и душе=вных ско=рбех утеша=еши,/ па=че же смире=нию, терпе=нию и любви= науча=еши;/ моли= человеколю=бца Христа=/ и Засту=пницу усе=рдную\ спасти=ся душа=м на=шим.

Богородичен, глас 5

Радуйся, две=ре Госпо=дня непроходи=мая;/ ра=дуйся, стено= и покро=ве притека=ющих к Тебе;/ ра=дуйся, необурева=емое приста=нище и Неискусобра=чная,/ ро=ждшая плотию Творца Твоего и Бога,/ моля=щи не оскудева=й о воспева=ющих\ и кла=няющихся Рождеству= твоему=.

Конда=к, глас 2:

Заве=т Пастыренача=льника испо=лнив,/ ста=рчества благода=ть насле=довал еси=,/ боле=знуя се=рдцем о всех, с ве=рою притека=ющих к тебе=./ Те=мже и мы, ча=да твоя=, с любо=вию вопие=м ти:/ о=тче святы=й Амвро=сие,\ моли Христа= Бо=га спасти=ся душа=м на=шим.

